
SUN’IY INTELLEKT 
ASOSIDA TA’LIMNI 

INDIVIDUALLASHTIRISHNING 
PEDAGOGIK ASOSLARI

Abdullayev Alibek Qodiraliyevich
Qo‘qon davlat universiteti “Raqamli texnologiyalar va sun’iy intellekt”

kafedrasining professori, pedagogika fanlari doktori (DSc)

Toxirova Muattarxon Isroil qizi
Qo‘qon davlat universiteti 70610101-Kompyuter tizimlari va ularning

dasturiy ta’minoti mutaxassisligi 1-kurs magistranti

Annotatsiya: Mazkur maqola zamonaviy ta’lim tizimida sun’iy intellekt (SI) texnologiyalari asosida ta’limni individual­
lashtirishning pedagogik va psixologik asoslarini kompleks tadqiq etishga bag‘ishlangan. Tadqiqot jarayonida nazariy 
tahlil, eksperimental ma’lumotlar, moslashuvchan o‘qitish hamda ta’limni personalizatsiyalash metodologiyalari tahlil qi­
lingan. Shuningdek, maqolada sun’iy intellekt asosida ta’limni individuallashtirish samaradorligini baholash mezonlari, 
adaptiv o‘qitish tizimlarining didaktik imkoniyatlari hamda o‘quv jarayonining psixologik jihatlari chuqur yoritilgan. Tadqiqot 
natijalari asosida ta’lim muassasalarida sun’iy intellekt texnologiyalarini joriy etish bo‘yicha ilmiy-uslubiy tavsiyalar ishlab 
chiqilgan.

Kalit so‘zlar: sun’iy intellekt, individual ta’lim, adaptiv o‘qitish, kognitiv psixologiya, ma’lumotlar tahlili, moslashuvchan 
ta’lim, differensial o‘qitish.
Abstract: This article is devoted to a comprehensive study of the pedagogical and psychological foundations of edu­
cational individualization based on artificial intelligence technologies in the modern educational system. The research 
employs theoretical analysis, experimental data, and methodologies of adaptive and personalized learning. The paper 
highlights criteria for assessing the effectiveness of AI-based individualized education, explores the didactic potential 
of adaptive learning systems, and analyzes the psychological aspects of the learning process. Based on the research 
findings, scientific and methodological recommendations for the implementation of artificial intelligence technologies in 
educational institutions have been developed.

Key words: artificial intelligence, individualized learning, adaptive learning, cognitive psychology, data analysis, person­
alized education, differentiated instruction.
Аннотация: Данная статья посвящена комплексному исследованию педагогических и психологических основ 
индивидуализации обучения на основе технологий искусственного интеллекта в современной системе обра­
зования. В исследовании использованы методы теоретического анализа, экспериментальные данные, а также 
методологии адаптивного и персонализированного обучения. В статье подробно раскрываются показатели 
эффективности индивидуализации обучения на основе искусственного интеллекта, дидактические возможности 
адаптивных образовательных систем и психологические аспекты организации учебного процесса. По результатам 
исследования разработаны научно-методические рекомендации по внедрению технологий искусственного интел­
лекта в деятельность образовательных учреждений.

Ключевые слова: искусственный интеллект, индивидуальное обучение, адаптивное обучение, когнитивная пси­
хология, анализ данных, персонализированное обучение, дифференцированное обучение.

KIRISH
So‘nggi yillarda sun’iy intellekt (SI) texnologiyalari turli sohalarda, xususan, ta’lim tizimida keng qo‘llanil­

moqda. Dunyo bo‘ylab oliy ta’lim muassasalari o‘quv jarayoniga raqamli vositalar va aqlli tizimlarni joriy 
etib, ta’lim samaradorligini oshirish hamda individual yondashuv imkoniyatlarini kengaytirmoqda. Bu esa, 
bir tomondan, ta’lim samaradorligini oshirishga, ikkinchi tomondan, talabalar uchun interaktiv va individual 
yondashuv imkonini yaratmoqda.

O‘zbekistonda ham Prezident farmonlari va hukumat qarorlari asosida raqamli iqtisodiyot va sun’iy intel
lekt sohasida rivojlanish kuzatilmoqda. Xususan, 2020-yilda “Sun’iy intellekt konsepsiyasi” tasdiqlanib, bu 
yo‘nalishda qator ilmiy va amaliy chora-tadbirlar belgilab berildi. Shu bois, SI texnologiyalarining oliy ta’limga 
integratsiyalashuvi zamon talabi sifatida dolzarb ahamiyat kasb etmoqda.

Hozirda sun’iy intellekt yordamida individual o‘quv yo‘nalishlari, avtomatik baholash tizimlari, raqamli 
murabbiylar va taxminiy tahlil imkoniyatlari kengayib bormoqda. Bu esa nafaqat texnologik yangilik, balki ta’lim 
tizimi transformatsiyasining muhim omiliga aylanmoqda. Shuningdek, raqamli iqtisodiyotning ajralmas qismi 
bo‘lgan SI texnologiyalarining ta’lim tizimida joriy etilishi inson kapitalini rivojlantirish, zamonaviy kasb-hunar 
egallash va global raqobatbardoshlikni ta’minlashga xizmat qiladi.

Bugungi kunda OpenAI, Google AI, Coursera, Duolingo kabi platformalar orqali SI asosidagi ta’lim xizmat­
lari jadal sur’atlarda ommalashmoqda. O‘zbekiston bu borada orqada qolmasligi, balki ilg‘or texnologiyalarni 
o‘z milliy ta’lim tizimiga mos shaklda joriy etishi zarurdir. Dunyo hamjamiyati SI va ta’lim tutashuvida paydo 
bo‘layotgan imkoniyat va xatarlarga jiddiy e’tibor qaratmoqda. Xususan, UNESCO 2021-yilda ta’limda sun’iy 
intellektdan foydalanish bo‘yicha siyosat ishlab chiquvchilarga mo‘ljallangan maxsus ko‘rsatmalarni e’lon qildi. 
Ushbu hujjatda sun’iy intellekt texnologiyalaridan ta’lim jarayonida to‘laqonli foydalanish uchun ularni o‘qituv­
chilar faoliyatini kuchaytiruvchi vosita sifatida ko‘rish, biroq ularning o‘rnini bosmaslik prinsipiga rioya etish 
lozimligi ta’kidlangan [1].

MAVZUGA OID ADABIYOTLAR SHARHI
Zamonaviy ta’lim tizimida sun’iy intellekt texnologiyalarining joriy etilishi ta’limni individuallashtirish jara­

yonini yangi bosqichga olib chiqmoqda. Ushbu yo‘nalishda Shute va Rahimi tomonidan olib borilgan tadqiqot­
larda personalizatsiyalangan ta’lim tushunchasi chuqur tahlil qilinib, o‘quvchilarning bilim darajasi, o‘rganish 
sur’ati va kognitiv xususiyatlarini hisobga olgan holda moslashtirilgan ta’lim modellari samaradorligi asoslab 
berilgan. Mualliflar 2017-yilda chop etilgan tadqiqotlarida adaptiv o‘rganish tizimlarining individual yondashuvni 
ta’minlashda muhim pedagogik vosita ekanini ilmiy jihatdan isbotlaydi.

Sun’iy intellektning nazariy asoslari Russell va Norvig tomonidan ishlab chiqilgan fundamental tadqiqot­
larda keng yoritilgan bo‘lib, unda intellektual tizimlarning qaror qabul qilish, muammolarni hal etish va o‘rganish 
jarayonlarini modellashtirish imkoniyatlari tahlil qilingan. Shuningdek, Alpaydin tomonidan mashina o‘rganish 
bo‘yicha olib borilgan ilmiy izlanishlarda adaptiv algoritmlarning ta’lim tizimlarida qo‘llanilishi o‘quv jarayonini 
avtomatlashtirish va shaxsiylashtirishga xizmat qilishi ta’kidlanadi. Ushbu tadqiqotlar sun’iy intellekt asosida 
individual ta’limni tashkil etishning ilmiy-metodologik poydevorini shakllantiradi.

O‘zbekiston oliy ta’lim tizimi misolida olib borilgan tadqiqotlar ham bu yo‘nalishning dolzarbligini tasdiq
laydi. Kendjayeva va Normo‘minov tomonidan chop etilgan ilmiy maqolada sun’iy intellekt texnologiyalarini 
oliy ta’limga joriy etishning imkoniyatlari va muammolari har tomonlama tahlil qilingan. Xolmuminov hamda 
Karimov tadqiqotlarida adaptiv va raqamli o‘qitish tizimlarining milliy ta’lim sharoitidagi pedagogik ahamiyati 
yoritilgan. Turdaliyeva va Sodirova esa sun’iy intellekt asosida individual ta’lim yo‘nalishlarini shakllantirishning 
pedagogik asoslarini ilmiy jihatdan asoslab, bu yondashuv ta’lim samaradorligini oshirishga xizmat qilishini 
ko‘rsatib beradi.

TADQIQOT METODOLOGIYASI
Ushbu tadqiqotda sun’iy intellekt asosida ta’limni individuallashtirishning pedagogik asoslarini aniqlash 

maqsadida aralash metod yondashuvi qo‘llanildi. Ma’lumotlar bir necha manbalar orqali olindi: oliy va umumiy 
o‘rta ta’lim muassasalarida tahsil olayotgan talaba va o‘qituvchilar o‘rtasida o‘tkazilgan onlayn so‘rovnomalar, 
yarim tuzilgan intervyular, o‘quv jarayonida sun’iy intellektga asoslangan platformalar faoliyatini kuzatish nati­
jalari hamda o‘quvchilar faoliyatiga oid raqamli izlar (learning analytics) asosiy empirik ma’lumotlar sifatida 
jamlandi. Shuningdek, sun’iy intellekt yordamida shakllantirilgan individual ta’lim yo‘nalishlari bo‘yicha o‘quv 
natijalari, topshiriqlarni bajarish tezligi va xatoliklar dinamikasi statistik ma’lumotlar ko‘rinishida yig‘ildi. Olingan 
ma’lumotlarni tahlil qilishda tavsifiy va taqqoslama statistik tahlil, kontent tahlili hamda korelyatsion tahlil usul­
laridan foydalanildi. So‘rovnoma va intervyu natijalari sifat jihatdan kodlanib, sun’iy intellekt texnologiyalarining 
ta’lim jarayonini individuallashtirishga ta’siri pedagogik mezonlar asosida baholandi. Raqamli ma’lumotlar esa 
o‘quvchilarning individual rivojlanish trayektoriyalarini aniqlash va ta’lim samaradorligini baholash uchun tahlil 
qilindi.

TAHLIL VA NATIJALAR
Sun’iy intellekt asosida individual ta’lim tizimlari yaratish ta’lim jarayonini shaxsiylashtirish va uni o‘quv­

chilarga moslashtirish imkonini beradi. Bu tizimlar o‘quvchining bilim darajasi, qobiliyatlari, o‘qish uslubi va 
hatto psixologik holatiga qarab ta’lim jarayonini boshqaradi. Bundan tashqari, u o‘qituvchilar va o‘quvchilar 
uchun yangi imkoniyatlar ochib, ta’lim jarayonining samaradorligini oshiradi. Individual ta’lim tizimini yaratish 
doirasidagi tadqiqotlar faqat sun’iy intellekt bo‘yicha ilmiy izlanishlar bilan cheklanib qolmay, balki adaptiv ta’lim 
tizimlari yuzasidan ham olib borilgan. Jumladan, Shute va Rahimi tomonidan o‘tkazilgan adaptiv ta’lim tizim­

lariga oid tadqiqotlar mashina o‘rganish algoritmlarining ta’lim tizimlarida qanday qo‘llanilishini tahlil qilgan. 
Ularning fikriga ko‘ra, mashina o‘rganish metodlari yordamida o‘quvchilarni shaxsiylashtirilgan o‘quv jarayon­
lariga yo‘naltirish orqali ularning bilim va ko‘nikmalarini yanada samarali rivojlantirish mumkin. Shuningdek, 
adaptiv ta’lim tizimlari o‘quvchilarning individual imkoniyatlarini hisobga olgan holda o‘qish jarayonini boshqa­
rishga ham xizmat qiladi [2].

Sun’iy intellekt orqali o‘quvchilarning o‘zgaruvchan ehtiyojlariga moslashtirilgan ta’lim rejalari, shaxsiy fikrlar 
hamda o‘qish jarayonini optimallashtiruvchi vositalar yaratiladi. Ushbu tizimlar o‘quvchilarning muvaffaqiyatla­
rini doimiy ravishda kuzatib boradi va ularni qo‘llab-quvvatlash maqsadida o‘quv materiallarini moslashtirilgan 
shaklda taqdim etadi. Natijada, o‘quvchilar individual ta’lim tizimlaridan foydalangan holda samarali ta’lim olish 
imkoniyatiga ega bo‘ladi.

Zamonaviy jamiyatning raqamli transformatsiya davrida ta’lim sohasida fundamental o‘zgarishlar ro‘y 
bermoqda. Sun’iy intellekt texnologiyalarining rivojlanishi ta’limni individuallashtirish imkoniyatlarini sezilarli 
darajada kengaytirmoqda. Bugungi kunda SI asosida ta’limni individuallashtirish nafaqat texnologik, balki 
murakkab pedagogik-psixologik muammo sifatida ham namoyon bo‘lmoqda [3]. An’anaviy ta’lim tizimida 
individual yondashuvni amalga oshirishda metodologik va resurs cheklovlari mavjud bo‘lsa, sun’iy intellekt 
texnologiyalari ushbu cheklovlarni bartaraf etishga xizmat qiladigan yangi imkoniyatlarni yaratmoqda. Biroq, 
texnologik imkoniyatlar bilan bir qatorda, ularning pedagogik asoslanganligi va psixologik jihatdan maqbulligi 
ham muhim ahamiyat kasb etadi.

Individual yondashuvni ta’minlash faqat shaxsiy bilim darajasini hisobga olish bilangina cheklanmaydi, 
balki o‘quvchining qiziqishlari, kognitiv uslubi, ijtimoiy-emotsional holati, motivatsiyasi hamda mustaqil fikrlash 
darajasini kompleks tahlil qilishni talab etadi. Masalan, o‘quvchiga mos topshiriqlarni avtomatik ravishda taklif 
qilish, o‘rganish bosqichlari va mazmunini adaptiv tarzda o‘zgartirish imkonini beruvchi tizimlar ushbu nazariy 
yondashuvni amaliyotga tatbiq etmoqda. Shu nuqtai nazardan, sun’iy intellekt texnologiyalari ta’limni individual­
lashtirish jarayonida yangi bosqichni boshlab bermoqda. SI algoritmlari o‘quvchining faoliyati, javoblari, xatolari 
va o‘zlashtirish darajasini tahlil qilib, keyingi o‘quv bosqichlarini shaxsiylashtirish imkoniyatiga ega. Sun’iy intel­
lekt texnologiyalari aynan shunday murakkab va ko‘p omilli tahlil asosida ta’lim jarayonini optimallashtirishga 
qaratilgan vositalar sifatida namoyon bo‘lmoqda.

Individual ta’lim yondashuvi pedagogikada qadimdan mavjud bo‘lgan tushuncha bo‘lishiga qaramay, 
XXI asrda uning mazmuni tubdan o‘zgarmoqda. Zamonaviy pedagogika individual ta’limni o‘quvchi shaxsining 
barcha jihatlarini chuqur tahlil qilishga asoslangan, moslashtirilgan va avtomatlashtirilgan o‘quv jarayoni sifatida 
talqin qiladi.

Ta’limni individuallashtirish tushunchasi uzoq pedagogik an’analarga ega bo‘lib, uning rivojlanishi ko‘plab 
pedagogik nazariyalar bilan uzviy bog‘liq. J. Dewey ta’kidlaganidek: “Ta’lim bu hayotning zarur sharti emas, balki 
hayotning o‘zidir” [4]. Ushbu qarash ta’limning individual tabiatini yaqqol ifodalaydi. An’anaviy individual ta’lim 
yondashuvi asosan o‘qituvchining tajribasiga tayangan holda, o‘quvchilarning qobiliyatiga qarab farqlangan 
metodlarni tanlashga asoslangan bo‘lsa, zamonaviy yondashuvda bu jarayon sun’iy intellekt algoritmlari 
yordamida amalga oshiriladi.

Zamonaviy pedagogikada individuallashtirish quyidagi tamoyillarga asoslanadi:
1.	 Differensiallashgan yondashuv – har bir o‘quvchining kognitiv qobiliyatlari, o‘rganish uslubi va motivatsi­

yasini hisobga olish;
2.	 Moslashtirish – o‘quv materiallari va metodlarini individual ehtiyojlarga muvofiqlashtirish;
3.	 Faollashtirish – o‘quvchilarning faol va mustaqil faoliyatini rag‘batlantirish;
4.	 Refleksiya – o‘rganish jarayoni hamda natijalarini o‘zini o‘zi baholash.

Sun’iy intellekt texnologiyalari mazkur tamoyillarni yangi darajada amalga oshirish imkoniyatini yaratadi. 
Hozirgi kunda sun’iy intellekt texnologiyalari ta’lim sohasida quyidagi yo‘nalishlarda keng qo‘llanilmoqda. Adaptiv 
o‘rganish tizimlari o‘quvchilarning bilim darajasi, kognitiv qobiliyatlari va o‘rganish sur’atiga mos ravishda o‘quv 
materiallarini dinamik tarzda moslashtiradi. B. S. Bloom tomonidan ilgari surilgan “2 sigma muammosi”ga 
ko‘ra, individual o‘qitish guruhli o‘qitishga nisbatan ikki barobar samaraliroq hisoblanadi [5]. SI asosidagi adaptiv 
tizimlar ushbu samaradorlikni ommaviy ta’lim sharoitida ta’minlash imkonini beradi.

Aqlli tutor tizimlari inson tutorining ayrim funksiyalarini qisman bajaradi. J. Anderson va hamkorlari olib 
borgan tadqiqotlarga ko‘ra, aqlli tutor tizimlari an’anaviy o‘qitish usullariga nisbatan o‘rganish samaradorligini 
30–50 % ga oshirishi mumkin [6]. So‘nggi yillarda ta’lim jarayoniga qo‘yilayotgan talablar sezilarli darajada 
o‘zgarib bormoqda. Global raqamli transformatsiya, o‘quv resurslarining ko‘pligi, o‘zlashtirish tezligidagi indi­
vidual farqlar hamda o‘rganish uslublarining diversifikatsiyasi ta’lim muhitini “bir o‘lchov hamma uchun” model­
idan uzoqlashtirmoqda. Shuningdek, SI algoritmlari katta hajmdagi ma’lumotlarni tahlil qilish, o‘quvchilarning 
rivojlanish tendensiyalarini bashorat qilish va individual tavsiyalar ishlab chiqish imkoniyatiga ega.

Kognitiv uslubga moslashish jarayonida o‘quvchining axborotni qabul qilish va qayta ishlashdagi o‘ziga xos 
yondashuvlari inobatga olinadi. Emotsional tahlil orqali sun’iy intellekt o‘quvchining stress darajasi, qiziqishi va 
charchoq holatini aniqlaydi hamda ushbu ma’lumotlardan o‘qitish strategiyasini moslashtirishda foydalaniladi. 
Moslashuvchan taqvim har bir o‘quvchi uchun qulay vaqt rejimida ta’lim olish imkonini yaratadi. Teskari aloqa 
va refleksiya jarayonida esa SI o‘quvchining yutuq va muammolarini tahlil qilib, ularni anglashga ko‘maklashadi.

Shunday qilib, individual ta’lim zamonaviy sharoitda yagona standartlarga emas, balki har bir o‘quvchi 
shaxsiga mos yo‘nalishga asoslanadi va ushbu yondashuv sun’iy intellekt texnologiyalari orqali real amaliyotga 
tatbiq etiladi.

Individuallashtirishning psixologik jihatlari

Kognitiv psixologiya nuqtai nazaridan L. S. Vygotskiy tomonidan ilgari surilgan “yaqin rivojlanish zonasi” 
nazariyasi SI asosida ta’limni individuallashtirishning muhim psixologik asoslaridan biridir. Unga ko‘ra, yaqin 
rivojlanish zonasi bolaning mustaqil hal qila oladigan masalalari bilan kattalar yordami bilan hal qilinadigan 
masalalar darajasi o‘rtasidagi tafovutni ifodalaydi [7]. SI tizimlari har bir o‘quvchi uchun optimal yaqin rivojlanish 
zonasini aniqlash va uni bosqichma-bosqich kengaytirish imkoniyatiga ega.

Motivatsion psixologiya doirasida Deci va Ryan tomonidan ilgari surilgan o‘zini o‘zi belgilash nazariyasi 
ham sun’iy intellekt asosida ta’limni individuallashtirishda muhim ahamiyat kasb etadi [7]. Ushbu nazariyaga 
ko‘ra, insonning ichki motivatsiyasi avtonomiya, kompetentsiya va o‘zaro ijtimoiy aloqa ehtiyojlarining qondi­
rilishiga bog‘liq. Sun’iy intellekt tizimlari mazkur psixologik ehtiyojlarni inobatga olgan holda samarali o‘quv 
muhitini yaratishga xizmat qiladi.

Sun’iy intellekt texnologiyalarining pedagogik imkoniyatlari kengayib borar ekan, ular o‘qituvchining ko‘plab 
funksiyalarini avtomatlashtirish, individual yondashuvni ta’minlash, o‘quvchi faoliyatini tahlil qilish, differensial 
topshiriqlar ishlab chiqish hamda baholash jarayonlarini samarali amalga oshirish imkonini beradi.

Sun’iy intellektning asosiy pedagogik funksiyalariga o‘quvchi ma’lumotlarini tahlil qilish, personalizatsiya, 
tavsiyalar berish, rivojlanish dinamikasini monitoring qilish va avtomatik baholash jarayonlari kiradi. Shu­
ningdek, u o‘qituvchiga kurs kontentini yaratish va takomillashtirish, o‘quv dasturlarini modellashtirish, didaktik 
materiallarni ishlab chiqish, o‘quvchilarni segmentatsiyalash hamda ta’limiy tavsiyalarni ishlab chiqishda sama­
rali yordamchi vosita bo‘lib xizmat qiladi.

Mazkur imkoniyatlarning barchasi zamonaviy pedagogikaning asosiy maqsadi – o‘quvchining intellektual, 
ijtimoiy-emotsional va shaxsiy rivojlanishini to‘liq qo‘llab-quvvatlovchi ta’lim muhitini yaratishda sun’iy intellektni 
muhim pedagogik vosita sifatida qo‘llash zarurligini asoslaydi.

XULOSA VA TAKLIFLAR
Tadqiqot natijalari shuni ko‘rsatadiki, sun’iy intellekt (SI) asosida ta’limni individuallashtirish ta’lim sama­

radorligini sezilarli darajada oshirishning istiqbolli yo‘nalishi hisoblanadi. Biroq uning muvaffaqiyati nafaqat 
texnologik, balki pedagogik-psixologik jihatlarning chuqur hisobga olinishiga ham bog‘liq. Quyidagi asosiy xulo­
salarni keltirish mumkin.

1.	 SI asosida ta’limni individuallashtirish an’anaviy ta’lim tizimidagi individual yondashuvning mavjud chek­
lovlarini samarali bartaraf etadi.

2.	 Adaptiv o‘qitish tizimlari o‘rganish samaradorligini o‘rtacha 30–40 % ga oshirishi mumkin.

3.	 Individuallashtirishning psixologik jihatlari, jumladan motivatsiya, kognitiv uslub va hissiy holat uning sama­
radorligini belgilovchi muhim omillar hisoblanadi.

4.	 O‘qituvchilarning yangi roli – SI tizimlari bilan hamkorlikda ishlash – talabalarda mustaqil fikrlash hamda 
o‘zini o‘zi rivojlantirish qobiliyatining shakllanishida muhim ahamiyat kasb etmoqda. An’anaviy yondashuv 
o‘rnini shaxsga yo‘naltirilgan, individual o‘quv yo‘nalishlarini taklif etuvchi tizimlar egallamoqda. Oliy ta’lim 
sharoitida har bir talabaning bilim darajasi, qiziqish sohasi va o‘rganish tezligini inobatga oluvchi tizimlar 
ta’lim sifatini oshirishda muhim ahamiyatga ega.

Sun’iy intellekt texnologiyalari individual ta’limni tashkil etishda keng imkoniyatlarga ega bo‘lib, u o‘quv­
chining bilim darajasi va o‘rganish uslubiga mos moslashuvchan hamda shaxsiylashtirilgan o‘quv yo‘nalish­
larini taqdim etadi. Pedagogik nuqtai nazardan, bu jarayon o‘quvchilarning ijodiy salohiyatini ochish, mustaqil 
o‘rganish qobiliyatini rivojlantirish va o‘qitish jarayonini samarali tashkil etishda muhim qadam hisoblanadi. 
Kelgusida ushbu texnologiyalarni joriy etishda o‘quvchilarni tayyorlash, sun’iy intellekt vositalarini mahalliy 
sharoitga moslashtirish hamda etik me’yorlarni belgilash ustuvor vazifa bo‘lib qoladi.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

